
   
 
 
 
 
 
 
 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑦ 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 
 

ᑎᕆᒐᓂᐊᖅ ᐱᖦᖤᙱᓴᖅᑐᖅ ᖃᐅᔨᔭᐅᕗᖅ ᑲᖏᖅᖠᓂᕐᒥ 
 
ᐅᑐᐱᕆ 5, 2022 
ᖃᖏᖅᖠᓂᖅ, ᓄᓇᕗᑦ                     

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᐅᒪᖁᔨᕗᑦ ᑲᖏᖅᖠᓂᕐᒥᐅᓂᒃ ᑮᔭᐅᔪᖃᓚᐅᕐᓂᖓᓂᒃ ᒪᕐᕉᖕᓂᒃ 
ᕿᒻᒦᖕᓂᒃ ᑎᕆᒐᓂᐊᕐᒧᑦ ᑕᐃᒪᓗᒎᖅ ᖃᐅᔨᓴᖅᑕᐅᒐᒥ ᑎᕆᒐᓂᐊᖅ ᐱᖦᖤᙱᓴᖅᓯᒪᔪᕕᓂᐅᔪᖅ 
ᓯᑎᐱᕆ 23, 2022−ᖑᑎᓪᓗᒍ. ᕿᒻᒥᖅ ᐊᐃᑉᐸᖓ ᑐᖁᑕᐅᔭᕆᐊᖃᓚᐅᖅᑐᖅ ᐊᐃᑉᐸᖓᓗ 
ᐃᓄᑑᑎᑕᐅᓪᓗᓂ ᖃᐅᔨᓴᖅᑕᐅᖏᓐᓇᕐᓂᐊᖅᑐᖅ ᐱᖦᖤᙱᓴᖅᐸᓪᓕᐊᙱᒃᑲᓗᐊᕐᒪᖔᑦ.  

ᐅᓗᕆᐊᓇᕐᓂᖏᓐᓄᑦ ᐱᖦᖤᙱᓴᖅᑐᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᖏᖅᖠᓂᕐᒥᐅᓕᒫᓂᒃ 
ᑐᓴᖁᔨᕗᑦ ᐅᔾᔨᖅᓱᕆᐊᖃᕐᓂᖏᓐᓂᒃ ᑎᕆᒐᓂᐊᓂᒃ ᑕᑯᓐᓂᖅᐸᑕ ᖃᓂᑦᑐᒥᑦ. 

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 
ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 
ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ  ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ. 

ᑎᒍᐊᕆᔭᐅᔪᑦ ᐃᐱᖅᓯᒪᐃᓐᓇᐅᔭᖅᑐᑦ ᓯᓚᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐃᓕᖅᑯᓯᖓ 
ᐊᓯᔾᔨᖅᓯᒪᖕᒪᖔᑦ ᐊᒻᒪ ᐱᖦᖤᙱᓴᖅᑰᔨᖕᒪᖔᑦ. ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ 
ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ 
ᓂᐱᒋᙱᑕᒥᓂᒃ ᓂᓪᓕᐊᓗᑎᒃ.  ᐆᒪᔪᒥᒃ ᑕᐃᒪᐃᓕᖓᔪᒥᒃ ᑕᑯᒍᕕᑦ ᓱᖁᑎᒋᔭᕆᐊᖃᙱᑕᑦ 
ᐅᖃᐅᓯᕆᓗᒍᓗ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ.  

ᑎᕆᒐᓂᐊᕐᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᒦᑦᑐᒥᒃ ᑕᑯᓐᓂᕈᕕᑦ, ᑐᓴᖅᑎᑦᑕᕆᐊᖃᖅᑐᑦ 
ᐆᒪᔪᕐᓂᐊᖅᑎ ᐅᕗᖓ ᐅᖄᓚᕝᕕᒋᓗᒍ 867-645-8084. ᕿᒻᒦᑦ ᖃᓂᕝᕕᓯᐅᕐᓂᕈᓂ 
ᑎᕆᒐᓂᐊᕐᒧᑦ ᐊᒪᖅᑯᒧᓪᓘᓐᓃᑦ, ᐅᖄᓚᓗᑎᑦ ᐊᕕᒃᑐᖅᓯᒪᔪᓂ ᐊᕙᑎᓕᕆᔨᔅᓯᓐᓄᑦ. 

### 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
ᑖᓇᕋᐃ ᓴᒧᕕᐅᓪ 
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
dsommerville1@gov.nu.ca  

